
Promovojmë turizmin 
alternativ në Shqipëri

ALBINFO.CH, një revistë online dhe e 
printuar që synon të forcojë bashkëpunimin 
mes diasporës shqiptare dhe Zvicrës ka 

bashkëpunuar për herë të parë me  tur-operatorë 
dhe biznese të sektorit të turizmit në Shqipëri 
për të promovuar ofertat e turizmit alternativ mes 
turistëve dhe sipërmarrësve zviceranë. E botuar 
në gjermanisht, frëngjisht dhe shqip, 3 tematikat 
kryesore përcjellin informacion rreth ecjes në 
mal dhe produkteve turistike të aventurës dhe 
kulturës. 

“Ky numër special i revistës Albinfo.ch, 
i mbështetur nga SDC përmes projektit 
RisiAlbania synon të prezantojë destinacione të 
reja dhe oferta të reja turistike në Shqipëri”, - tha 
Dr. Bashkim Iseni, drejtor i platformës Albinfo.ch. 

Ne presim që ky bashkëpunim inovativ të vazhdojë, duke prezantuar tek turistët, turizmin 
alternativ që ofron Shqipëria, që do të gjenerojë rritje ekonomike dhe vende të reja pune në 
zonat rurale.

“Festa e Traditës” Promovojmë 
mënyra të reja për krijimin e 
vendeve të punës

21 festa lokale, 21 destinacione 
turistike për të zbuluar Shqipërinë 
gjatë sezonit veror si pjesë e “Festa 

e Traditës” – një inisiativë e përbashkët 
e Ministrisë sëë Bujqësisë dhe Zhvillimit 
Rurala dhe Minitsrisë së Turizmit dhe 
Mjedisit, të mbështetura nga projekti i 
financuar nga qeveria zvicerane, Risi Albania. 

Festivalet do të zhvillohen nga muaji maj deri 
në shtator 2018 në 21 fshatra në të gjithë 
vendin. Ato u përzgjodhën nga 63 propozime 
në adresë të konkursit që u shpall në mars 
2018 për të promovuar ide dhe inisiativa 
të reja në fushën e turizmit që synojnë: 

- Tërheqjen e më shumë turistëve në këto zona; 
- Forcimin e bashkëpunimit mes bashkive 
dhe sipërmarrjeve vendore si operatorë 
turistikë, agropërpuues, prodhues, fermerë, 

përfaqësues të kulturës së zonës etj; - Zgjatjen 
e sezonit turistik; - Promovimin e produkteve 
të zonës; - Rritja e të ardhurave nga turizmi; 
- Rritja e vendeve të punës me një fokus të 
veçantë të rinjtë dhe grupet e marxhinalizuara. 

Këto festivale do të shndërrohen në traditë dhe 
do të jenë pjesë e kalendarit të aktiviteteve të 
këtyre fshatrave, duke ndihmuar bizneset dhe 
operatorët vendas të pozicionohen më mirë 
gjatë viteve. Këto fshatra janë pjesë e nismës 
së prezantuar nga qeveria shqiptare “100 
fshatrat”.

Aktorët përgjatë zinxhirit të vlerës të Bimëve 
Aromatike dhe Mjekësore bashkëpunojnë 
për të përmirësuar praktikat pas vjeljes

Vende të reja pune në 
sigurinë kibernetike

Përgjatë periudhës korrik-shtator, RisiAlbania 
mbështeti Autoritetin e Çertifikimit Elektronik dhe 
Sigurisë Kibernetike (NAECCS) përmes hartimit të 

akteve nënligjore për zbatimin e ligjit të sigurisë kibernetike 
që do të çojë në zhvillimin e një tregu për specialistë të 
shërbimeve dhe sigurisë IT. 

Risi ka mbështetur NAECCS dhe 2 ofrues privatë trajnimi, 
duke trajnuar trajnerët e ardhshëm nga një kompani 
ndërkombëtare rreth procedurave të vlerësimit dhe 
auditimit. Risi po vlerëson tani kapacitetet e ofruesve të 
trajnimeve publikë dhe private për tu siguruar që forca e 
punës është e kualifikuar dhe gati për të shfrytëzuar këto 
mundësi në fushën e sigurisë kibernetike.

12 aktorë të sektorit të bimëve aromatike dhe mjekësore përfshirë fermerë, grumbullues, përpunues dhe përfaqësues të 
qeverisë vendore u mblodhën në Tepelenë për të adresuar më mirë problematikat rreth investimeve në këtë sektor. 5000 familje 
të zonave rurale në Tepelenë punojnë në mbledhjen e bimëve të egra, teksa duke bashkëpunuar mes njëri-tjetrit përmirësojnë 
cilësinë e produkteve, zgjerojnë tregjet dhe sigurojnë përfitime për familjet. 

Projekti po mbështet këta aktorë në identifikimin e modeleve më të mira të financimit për të investuar në pajisje, teksa promovojnë 
pionierët që mbështesin rritjen e qëndrueshme dhe gjithëpërfshirëse për mbarëvajtjen e këtij sektori.



Mbështesim përgatitjen e 
këshilluesve të ardhshëm të 
karrierës

Trajnime inovative në turizëm 
dhe TIK

Projekti po bashkëpunon me Fakultetin e Shkencave 
Sociale për të përmirësuar programin mësimdhënës 
mbi këshillimin e karrierës, si institucioni i vetëm arsimor 

që përgatit këshillues karriere. Projekti ka mbështetur 
Fakultetin për të krijuar partneritet me Universitetin e 
Lausanne, një ndër universitetet më të njohura në Zvicër 
për përgatitjen e këshilluesve të karrierës. 

“Në sajë të bashkëpunimit me RisiAlbania Fakulteti i 
Shkencave Sociale po hedh themelet e përgatitjes së 
këshilluesve të ardhshëm të karrierës. Fakulteti do të jetë 
në gjendje të ofrojë një program cilësor mbi Këshillimin e 
Karrierës, pjesë e misionit tonë për zhvillimin shkencor”, 
tha Nada Kallçiu, pedagoge e Fakultetit të Shkencave 
Sociale.

Të rinjtë shqiptarë mësojnë shpejt, përqafojnë të rejat e 
teknologjisë dhe në vend që të “transferojmë” të rinjë jashtë, 
ne po sjellim në vend teknologjitë e reja-tha Stefan Kopp nga 

Alternative Professional Academy në nisje të workshopit me temë 
SAP S4 që u mbajt në Tiranë në fillim të shtatorit.  Kjo Akademi po 
bashkëpunon me Risi Albania për të rritur ndërgjegjësimin dhe për të 
transferuar teknologjitë e reja në fushën e ICT drejt tregut vendas të 
TIK, duke krijuar mundësi për zhvilluesit e rinj në vend.

RisiAlbania firmosi gjatë muajit gusht marëveshjen e bashkëpunimit 
me kompaninë AA Vocational Culinary Courses - një ofrues privat i 
kurseve të trajnimit për të zhvilluar trajnime të reja të kërkuara nga 
sipërmarrësit që operojnë në fushën e turizmit në Lezhë. “Ne besojme 
se falë këtij bashkëpunimi do të rritemi dhe do të pregatisim më 
shumë të rinj të kualifikuar dhe të pajisur me aftësitë që kërkon sot 
tregu i punës dhe që kontribuon në punësimin e tyre”, - u shpreh Arbër 
Advija administrator i qendrës AA Vocational Culinary Courses, gjatë 
ceremonisë së firmosjen së marëveshjes.

*****



Vlerësimi i efektit 
multiplikator të punësimit 
në ekonominë shqiptare

AKTIVITETET E ARDHSHME

Takime B2B mbi nismën 
e binjakëzimit në sektorin 
e turizmit mes bizneseve 
shqiptare dhe zvicerane

Workshop mbi përgatitjen 
e ofertës së avantazheve 
konkurruese të sektorit IT

Vizitë studimore e ekipit 
të Fakultetit të Shkencave 
Sociale në Universitetin e 
Lausanne

Mësoni më shumë rreth ndërhyrjeve tona dhe metodologjisë që ne zbatojmë tek Helvetas Mosaic:

RisiAlbania ofron të dhëna interesante për punën e projektit dhe projekteve të tjera që synojnë të krijojnë qëndrueshmëri 
në krijimin e vendeve të reja të punës si dhe për politikbërësit që synojnë të krijojnë progres ekonomik dhe social, 
nëpërmjet studimit inovator “Vlerësimi i efektit multiplikator i punësimit në ekonominë shqiptare”. 

2018
NËNTOR

2018
NËNTOR

2018
TETOR

Risi mblodhi bashkë përfaqësues nga akademia, institucionet 
e qeverisjes qëndrore, donatorë dhe partnerë zhvillimi për të 
prezantuar rezultatet e studimit i cili analizon 35 sektorë të 
ndryshëm të ekonomisë. Diskutimet u përqëndruan rreth ndikimit 
të drejtpërdrejtë dhe indirekt që ka tek këto sektorë. 

Për të mësuar më shumë rreth sektorëve me efektin multiplikator 
më të lartë vizitoni faqen tonë web www.risialbania.al.

Tetor 2018 Nëntor 2018 Nëntor 2018

RisiAlbania është një projekt 
inovativ që synon punësimin e 
të rinjve, i fokusuar në sjelljen 
e ndryshimeve sistematike në 
tregun shqiptar të punës, me qëllim 
përmirësimin e mundësive për 
punësim dhe të ardhura për të rinjtë 
e të rejat.

Rr. Ismail Qemali, P18, H.3, Apt. 15 
Tirana, Albania
Tel : +355 (0) 422 48 52
E-mail: info@risialbania.al
www.risialbania.al 

Kohëzgjatja e  projektit: 
Faza I : Nëntor 2013 –  Tetor 2017 
Faza II: Nëntor 2017 – Tetor 2021

https://www.helvetas.org/en/albania/how-you-can-help/follow-us/multimedia-stories/Helvetas-Mosaic/How-Business-Raises-Smarter-Job-Seekers
https://www.helvetas.org/en/nepal/how-you-can-help/follow-us/blog/inclusive-systems/Investment-gone-right
https://www.helvetas.org/en/serbia/how-you-can-help/follow-us/blog/inclusive-systems/spotting-and-grabbing-opportunities



